
బసవపురాణము








కళిక -

    వెండియుండ కారసార విదితముదిత మేళనునకు

    పండినిండిపొలుపు సలుపుభక్తియుక్తి పాలనునకు

    భవ్యసేవ్యశరణ చరణపద్మసద్మఖేలనునకు

    నవ్యదివ్య లలితగళితనాదభేదలోలనునకు

    యమనియమ నిరంతరాంతరాంగ సాంగవర్తనునకు

    నమితశమితవిషమవిషయహారిభూరికీర్తనునకు

    నత్యనిత్యభోగయోగయంత్రతంత్రదూరగునకు

    సత్యనిత్యశుద్ధబుద్ధసత్త్వతత్త్వపారగునకు.
ఉత్కళిక -

    మహిఁబురాతనోక్త భక్తి

              మహితతత్త్వయుక్తి శక్తి

    యిమ్ముగొనఁగ లింగజంగ

              మమ్ము ప్రాణలింగమునకు

    సమ్మతముగ విభుని వెలసి

              ప్రమథ లీల సొలసి యొలసి

    యున్న గణవిరాజితునకుఁ

              జెన్నబసవపూజితునకు
సప్తమీ విభక్తి :

చ. అసమగుణాఢ్యునందు శర

                ణాగతవత్సలునందు జంగమ

    వ్యసనమహిష్ఠునందు భవ

                వారణకారణమందు భక్తమా

    నసపరిపూర్ణునందు గణ

                నాథునియందు దయాపయోధి మా

